Om løysinga av Rubiks kube.





Mi løysing, og mine kodar.





Eg må først berre innrømma at eg brukte godt over hundre timar på å læra meg dette skikkeleg, attende til sumaren 1981. Det var snakk om over tre vekers hardt arbeid, på heiltid. Og tanken var å aldri gje opp. Ta det første først, og lær deg det skikkeleg. Når du kan det, og først då, går du vidare til neste problem, eller neste vanskelege utfordring. Ta ein ting om gongen, med andre ord. Dette problemet kan løysast opp i fleire forskjellige steg, som må gjerast i ei bestemt rekkefølgje. 





Det er viktig å ikkje koma ut av rytmen, for eksempel ved at klossen ikkje let seg vri slik han skal. Det kan du unngå ved å bruka bittelitt symaskinolje, og elles gjera vridingane heilt ut, så ingenting står på skrå, halvvridd så å seia.  Gjer det det, er det heilt klart at ting stoppar opp med ein gong. Eller terningen kan rett og slett falla frå kvarandre. Han let seg lett byggja opp att, men det er ikkje noko kjekt når slikt skjer likevel. Så for all del, ikkje bruk makt viss terningen ikkje vil. Spesielt er dette viktig når du er ny i gamet, og ikkje er skikkeleg sikker på korleis det skulle vera. Då kan du byrja å lura på om det er din feil, eller terningen sin feil. 





Ta alt heilt roleg i byrjinga. Det viktigaste er å få det til. Så kan dette med fart koma seinare. Eg hugsar at eg sette nye personlege rekordar kvar einaste dag i ein periode. Den første, som eg var kjempeglad for, var på 10,38, altså 10 minuttar og 38 sekundar. Det vart uansett aldri  rekna for å vera ein god dag, dersom eg ikkje hadde «persa» den dagen. Til slutt var eg nede på 1,24, og det var eg godt fornøgd med. Hugs at eg var over 30 den gongen. I dag brukar eg i beste fall litt over to minuttar, normalt nærare tre, om ikkje kuben er altfor treg.





Eg skriv av og til kuben, og av og til terningen. Det går for det same.





Ein 14-åring greidde det på ca. 48 sekundar, meiner eg å hugsa. 





------------------------------------------------------------------------------





Om mitt kodesystem.





Skal du læra dette av meg, må du læra kodesystemet mitt. Sjå teikningane. 





Først, ha alltid GUL side opp. I mitt system er då GRØN under.





Har din terning ein annan farge enn grøn under, så les det som om det er den fargen som er under din terning eg meiner.


 


Med 10 vil det seia at du vrir den øvste ringen mot høgre. (Topploket) 


Og 11 vil seia at du vrir den same ringen mot venstre.


Og 12 vil seia at du vrir den same ringen halvvegs rundt, altså to gonger. Same kva veg. 





20 vil seia at du vrir den midterste ringen (vassrette flata) mot høgre.


21 tilsvarande mot venstre


Og 22 tilsvarande to gonger, mot høgre eller mot venstre.





30 vil då seia at du vrir den nedste ringen mot høgre.


31 tilsvarande mot venstre.


Og 32 tilsvarande to gonger, same kva veg.





20 kan vera vanskeleg å gjera. Eg gjer 20 og 30 samstundes, og så 31 etter det. Det er mykje enklare enn å gjera berre 20, for då vil enten den øvste eller den nedste ringen lett følgja med. Berre prøv. Dette kan eg visa i detalj når me kjem så langt. Det same gjeld for 21 og 22. Og for 50, 51, 52, 80, 81 og 82.  





40 vil seia at du vrir den venstre ringen opp og fram, altså ifrå deg.   


41 vil seia at du vrir den venstre ringen mot deg. 


42 vil sjølvsagt då seia at du vrir den venstre ringen to gonger, same kva veg.





50 vil seia at du vrir den midterste ringen ifrå deg.


51 vil seia at du vrir det imot deg.


Og 52 at du vrir det to gonger, same kva veg.





Dette kan vera like vanskeleg som å gjera 20. Heldigvis er det noko me gjer heller sjeldan. Men løysinga er i prinsippet den same som for 20, berre at her gjer me 50 og 60 samtidig, og så 61 med det same etterpå.





60 vil seia at du vrir den høgre ringen opp og fram, altså ifrå deg.


Og 61 at du vrir den høgre ringen imot deg.


Og 62 er to vridingar på den høgre ringen, same kva veg. 





70 vil seia at du vrir den næraste ringen mot høgre.


Og 71 tilsvarande mot venstre.


Og 72 den same flata to gonger, same kva veg.





Og 80 vil seia at du vrir den midterste ringen mot høgre.


Og 81 tilsvarande mot venstre.


Og 82 tilsvarande to gonger, same kva veg.





Her er det sjølvsagt òg problem med å få til vridinga. Eg gjer 80 og 90 samtidig, og så 91 like etter.





Og 90 vil seia at du vrir den bakerste ringen mot høgre.


Og 91 tilsvarande mot venstre.


Og 92 tilsvarande to gonger, same kva veg. 





Dette vert 27 ulike vridin
